
                         Ներածություն 

 

     Զարգացած երկրների հանրակրթության կազմակերպման հարցերը  

համեմատելիս մի կողմից՝ նկատում ենք հարուստ բազմազանություն, մյուս 

 կողմից բավական շատ ընդհանրություններ: Հաճախ բազմազանության  

տպավորություն են ստեղծում ոչ էական տարբերությունները: Օրինակ՝ մի 

 երկրում հանրակրթությունը եռաստիճան է, մյուսում՝ քառաստիճան, կամ  

մի երկրում հանրակրթությունը տասնամյա է, մեկ այլ երկրում՝ 

 տասներկուամյա: Կան հանրակրթական առարկաների ցանկի 

 տարբերություններ: Որոշ երկրներ ունեն հարուստ կրթական ավանդույթներ  

ու պատմականորեն ձեւավորված առանձնահատկություններ, որոնք այդ  

երկրներում պահպանվում ու զարգացվում են: Օրինակ՝ Անգլիայում  

հանրակրթական կրթօջախները մեծ անկախություն ու ազատություն ունեն,  

այդ երկրի հանրակրթական համակարգը խիստ ապակենտրոնացված է:  

Փոխարենը ֆրանսիականը խիստ կենտրոնացված է և հետեւաբար,                                                                

կրթօջախների ազատության աստիճանը ցածր է և այլն: Ուսուցման  

գործընթացըն ուսուցիչների և աշակերտների կառավարվող և 

համակարգային փոխազդեցությունն է, որի նպատակն է ապահովել  

սովորողների կրթությունը, դաստիարակությունն ու զարգացումը :  

Ուսուցումը որպես առանձնահատուկ ուսուցման գործընթաց, հենվում է  

մեթոդաբանական մի շարք հիմնադրույթների, ուսուցման եղանակների  

վրա: 

 Հայ ժողովուրդը իր պատմական ուղին կերտել է հազարամյակների  

ընթացքում և այժմ էլ թևակոխելով նոր դարաշրջան շարունակում է  

պահպանել մեր ազգային ինքնատիպություն՝ սերնդեսերունդ փոխանցելով  

Հայոց պատմության փառավոր էջերը, մշակութային հարուստ  

ժառանգությունը և ազգապահպանման առանձնահատկությունները ։ 

Կրթությունը, անշուշտ, ժամանակակից աշխարհում գոյատևման 

հիմնասյուներից է և կրթությունն է,  որ օգնելու է պահպանել թե’ ազգային 

ինքնությունը, թե’ հայոց պետականությունը։ Հետաքրքրել այսօրվա 

աշակերտին մի փոքր բարդ է, որպեսզի դասը լինի և արդյունավետ և 

հետաքրքիր անհրաժեշտ է կիրառել բազմաթիվ մեթոդներ և հնարքներ, քանի 

որ ուսուցման մեթոդները ուսուցչի և աշակերտի   աշխատանքի այն ձևերն են, 

որոնք հնարավորություն են ընձեռնում խթանել գիտելիքների ձեռքբերմանը, 

իմաստավորել դրանք, զարգացնել աշակերտի մոտ կարողություններ և 

հմտություններ, ձևավորել աշակերտների աշխարհայացքը, զարգացնելու 

նրանց ընդունակությունները:  

           Դասավանդման մեթոդները պետք է պայմանավորված լինեն դասի 

նպատակով, ուստի կախված ուսուցանվող նյութից և նպատակներից, 

ուսուցիչը ինքն է ընտրում տվյալ դասին նպատակահարմար մեթոդները։     

Ուսուցման ամեն մի մեթոդ ունի իր նպատակն ու բովանդակությունը և 

իրականացման միջոցները: Ինչպես գրում է Լ.Վիգոտսկին <<Մեթոդը 

միաժամանակ նախադրյալ է և նյութ, գործիք և ուսումնասիրության 

արդյունք>>։   

     Աշխատանքի նպատակն է ՝ աշխարհագրություն առարկայի ուսուցման 

շրջանակներում զարգացնել աշակերտների մոտ աշխարհագրական դիրքի և 

տարածքի մասին պատկերացումները սովորեցնել աշխարհագրական տարբեր 

օբյեկտների գլխավոր հատկանիշները,զարգացնել քարտեզից օգտվելու 

կարողությունները։ 

    Այդ նպատակով առաջադրվել է հետևյալ խնդիրը ստեղծել, մշակել և 

կիրառել այնպիսի մեթոդներ, որ սովորողների մոտ ձևավորվի  

ինքնաճանաչողական կարողունակություններ և թեմայի յուրացումը լինի 

ավելի դյուրին։ 

        Տվյալ խնդիրը իրականացնելու համար կիրառվել են հետևյալ մեթոդները՝ 

հետևյալ թեմաները անցնելիս։  

    «ՀՀ  Ջրագրությունը ։  Գետերը» թեմայում 

1) Պատմել (դասախոսություն) 

2) Բացատրական - ցուցադրական 

3) T ձև աղյուսակ  

4) Վենի դիագրամ 

5) Աշխատանք ուրվագծային քարտեզով 

  «Արագածոտնի մարզ» թեմայում՝ դերային խաղ  մեթոդը։ 

                    Կիրառվող  մեթոդների նկարագրությունը 

 

«Պատմելու (դասախոսություն)» և բացատրություն -վերլուծություն  

մեթոդներով անդրադարձ կատարել թեմայի առանցքային հարցերին։ 

Բացատրական-ցուցադրական մեթոդի կիրառման ժամանակ ուսուցիչն  

ուսուցումը կազմակերպում է այնմես, որ սովորողների կողմից ապահովվի  

պատրաստի տեղեկությունների յուրացումը։ Նա հաղորդում է փաստական  

տեղեկություններ, բացատրում է հարցի պատճառահետևանքային կապերը,  

բացահայտում է ընդհանուր հասկացություններն ու օրինաչափությունները՝  

այդ ամենը զուգակցելով համապատասխան  դիդակտիկ  պարագաների  

ցուցադրմամբ։ Իսկ աշակերտներն ընդամենը ընկալում, իմաստավորում և  

մտապահում են այդ տեղեկությունները։   

 

      Բացատրական - ցուցադրական մեթոդը զարգացնող ուսուցման  

մեթոդների շարքում առաջին՝ անհրաժեշտ աստիճանն է, որը պետք է հիմք  

հանդիսանա մյուս մեթոդների կիրառման համար։ 

 

 

                            

 

 

 

                                                              

                                           «Վենի դիագրամ» մեթոդ 

«Վենի դիագրամը» կառուցվում է երկու շրջանագծերով, որոնք հատման 

մակերես ունեն կենտրոնում։ Այս մեթոդը կարելի է օգտագործել 

գաղափարները միմյանց հակադրելու կամ դրանց ընդհանրությունները  ցույց 

տալու նպատակով։ Այն փորձված, արդյունավետ  մեթոդ է ուսումնասիրվող 

դասանյութում միևնույն և տարբեր հասկացությունների, հասարակական-

աշխարհագրական երևույթների ու օբյեկտների միջև փոխառնչությունները 

բացահայտելու համար։ Հարցադրման պատասխանը լրացնել «Վենի 

դիագրամով»։ 

                                                                    

  

                                                                                         

 

                                                                                      

 

 

 

                                                            

 

 

 

                                                                  

                                           

Դերային խաղ 

   Խաղը հատուկ կազմակերպված գործունեություն է, որը պահանջում է 

հուզական և մտավոր ուժերի լարվածություն: Խաղը փոքր իրավիճակ է, որի 

կառուցումը հիշեցնում է դրամատիկ ստեղծագործություն՝ իր սյուժեով, 

կոնֆլիկտով և կերպարներով: Մ.Ֆ. Ստրոնինը խաղը համարում է 

իրավիճակային- վարժություն, որը հնարավորություն է ստեղծում, որքան 

հնարավոր է մոտ գտնվել իրական իրավիճակին իր բնորոշ հատկանիշներով: 

   Դերային խաղերը դրական են ազդում դպրոցականների ճանաչողական 

հետաքրքրությունների ձևավորման վրա, նպաստում աշխարհագրության 

գիտակցված յուրացմանը: Նրանք նպաստում են այնպիսի որակների 

զարգացմանը, ինչպիսիք են անկախությունը, նախաձեռնողականությունը և 

խթանում են խմբային աշխատանքի զարգացմանը : 

   Դերային խաղը ուսուցման կամ փորձի հարստացման միջոց է: Դերային 

խաղը օգտակար լինելու համար առաջարկվող իրավիճակնները անհրաժեշտ է 

հնարավորինս մոտ լինեն իրականությանը: Անհրաժեշտ է համոզվել, որ խաղի 

համար ստեղծված պայմանները առավելագույնս համապատասխանում են 

մասնակիցների հիմնական գործունեությանը: Դերային խաղը որոշակի 

փոփոխությունների է ենթարկվում կախված ներգրավված երեխաների 

տարիքից:Դեռահասների խաղերը դառնում են ավելի բարդ, ներառում են 

ռիսկային տարրեր : Դեռահասների շրջանում խաղին մասնակցելու հիմնական 

շարժառիթը հասակակիցների շրջանում 

ինքնահաստատումն է: Ուստի նրանք հանդես են գալիս այնպիսի խաղերով, 

որտեղ անհրաժեշտ է դրսևորել ինքնատիրապետում, քաջություն, 

ճարտարություն և այլ անձնական որակներ։ 

   Իմ փորձի հիման վրա կարող եմ ասել, որ դեռահասները ցանկանում են  

                                                               

իմաստ տեսնել իրենց գործողություններում, ուստի այս տարիքային 

խմբինուսուցանելու համար օգտագործվող դերախաղերը պետք է կապված 

լինեն իրական խնդիրների հետ, որոնք նրանք կարող են ճանաչել և առնչվել: 

   Դերային խաղը կիրառելիս խումբը պետք է հենվի այդ խաղի ընթացքի վրա: 

Նա, ով չի մասնակցում խաղին դիտորդի դեր է կատարում, նշումներ է անում 

դերային խաղի մասնակիցների վարքի եւ հետևանքների վերաբերյալ: Դերային 

խաղը իրականացնելիս անհրաժեշտ է՝ 

  

 

 

   Խաղի նպատակներն ու խնդիրները ճշգրիտ որոշելու համար ուսուցիչը 

պետք է գիտակցի իր տեղը ուսումնական գործընթացում:  

Մանկավարժական առաջադրանքները, որոնք ուսուցիչը մտադիր է լուծել, 

պետք է մատնանշեն ուսումնական գործունեության հատուկ տեսակները, 

որոնք աշակերտները պետք է տիրապետեն: 

                                                  

                                                             

       Դերային խաղի բովանդակությունը որոշվում է մանկավարժական 

առաջադրանքներով և ներառում է այն գիտելիքները ու հմտություններն, 

որոնք ուսուցիչը մտադիր է խաղի միջոցով ձևավորել աշակերտների մոտ: 

Խաղի բովանդակությունը ուղղակիորեն կախված է աշակերտների 

գիտելիքների մակարդակից, նրանց ընդհանուր զարգացումից: 

  Դերային խաղի սյուժեն արտացոլում է խաղի մեջ վերարտադրվող 

իրականությունը, ցուցադրվող իրադարձությունների կապը, հետեւաբար հենց 

սյուժեն է որոշում խաղացողների գործողությունների հաջորդականությունը: 

   Յուրաքանչյուր խաղ ունի իր կանոնները: Դրանք թելադրված են խաղի 

տեսակից, խաղացողների տարիքից, դասարանում փոխհարաբերությունների 

բնույթից և այլ գործոններից: 

   Դերային գործիքները կարևոր տարր են, որոնք հեշտացնում են 

վերամարմնավորման գործընթացը՝ ընտելանալով կերպարին։ Նվազագույն 

միջոցները բավարար են խաղացողների երևակայության համար, որպեսզի 

լրացնեն բաց թողնված մանրամասները: Մեկ իրը, գծանկարը, 

երաժշտությունը կարող է խաղացողներին տանել մեկ այլ դարաշրջան՝ անցյալ 

կամ ապագա: 

 

 

 

                                           

                                                      

                                 

                                      

 

                                   Գլուխ  2 

                       Դասապլանի իրականացման ընտացքը 

Առաջին փուլ - Դասը սկսել պատմել (դասախոսություն)  բացատրական - 

ցուցադրական մեթոդներով։ համառոտ անդրադառնալ հետևյալ հարցերին. 

1)  Ինչո՞վ է պայմանավորված ջրագրական ցանցի խտությունը 

2) Ինչպիսի՞ տեղաբաշխում ունի ՀՀ տարածքաում ջրագրական ցանցի 

տեղաբաշղումը 

3) Ի՞նչ է ջրային հաշվեկշիռը 

4) Ո՞ր ավազաններին են պատկանում ՀՀ գետերը 

5) Հոսքի ինչպիսի՞ ռեժիմ ունեն գետերը 

Երկրերդ փուլը անցկացնել «Վենի դիագրամի» մեթոդով։ 

Ձևակերպել հարցեր և լրացնել դիագրամման։ Այն հարցերի պատասխանները, 

որոնք ընդհանուր են երկու ավազանների համար գրվում են  ընդհանուր 

մասում։ Այս մեթոդով նշվում  է երկու ավազանների և’ ընդհանուր, և’  տարբեր  

հատկանիշները։  

 

 

 

                              

 

    Արաքսի ավազան                                                         Կուրի ավազան 

Երրորդ փուլում T ձև աղյուսակի միջոցով գրել Արաքսի և Կուրի ավազաններին 

պատկանող գետերի անունները։ 

 

1) 74 %               2 
2) 0.2 - 0.6 կմ/կմ 
(բացառու- 
թյամբ Սյունիքի 
                    2 
1.5-2 կմ/կմ  ) 
 
 
4) Մեծամոր 
(հարթավայրային) 
 

3)ձնհալքային           1) 26%    
                                                                
2   
անձրևային                2)1.5 - 2 
կմ /կմ    
ստորերկրյա 

 
 

4)լեռնային են 

 

5)նավարկելի 

չեն 

Արաքսի ավազան  Կուրի ավազան 
  

Ախուրյան 

Մեծամոր 

Հրազդան 

Ազատ 

Արփա 

Որոտան 

 

 

 

 

Դեբետ 

Աղարև 

 

                                                            

Չորրորդ փուլ - գրված գետերը ցույց տալ քարտեզի վրա։ 

Հինգերորդ փուլ - հանձնարարել սովորողներին ատլասներից օգտվելով 

ուրվագծային քարտեզի վրա նշել գետերի անունները։ Ուրվագծային քարտեզի 

վրա գետերը համարակալված են և աշակեևտնեևին ստուգելու համար շատ 

դյուրին կլիներ։ 

«Արագածոտնի մարզ» թեման անցնելիս դերային խաղը կիրառվել է հետևյալ 

կերպ.  

Դասարանը բաժանվել է խմբերի և յուրաքանչյուր խումբ ներկայացրել է իրեն  

հատ կացված բաժինը։ 

1-ին խումբը ՝ սահմանները, աշխարհագրական դիրքը 

2-րդ խումբը՝ բնական պայմանները և ռեսուրսները 

3-րդ խումբը՝  բնակչությունը և բնակավայրերը 

4-րդ խումբը՝ տնտեսությունը 

    

 

 

                                         

 

 

                           

                                       

                                                         

                                                             

                                                      Գլուխ  3 



 
 

15 

                                 Վերլուծություն 

 1-ին փուլում «Վենի դիագրամի» մեթոդի կիրառումը սովորողներին շատ 

հետաքրքիր էր, սակայն դիագրամմայի լրացնելու պրոցեսը նախատեսվածից 

շատ ժամանակ պահանջեց ,ուստի ավելի ճիշտ կլինի պաստառի վրա 

պատրաստ լրացված դիագրամման ներկայացնել։ Ժամանակը այս փուլում 

խնայելով՝ ավելի երկար կտևի գետերի աշխարհագրական դիրքերի 

ուսումնասիրման փուլը, որն ավելի լավ կզարգացնի սովորողի քարտեզից 

օգտվելու կարողությունը։ Մյուս փուլերում դասապրոցեսը կազմակերպված էր 

ճիշտ և ծառայեց իր նպատակին։  

    Դերային խաղի կիրառման արդյունքում աշակերտները թեման ընկալեցին 

առավել լիարժեք, նպաստեց նաև, որ աշակերտները ավելի ուշադիր լինեն և 

հետագայում ավեի լավ հիշեն թեման: Սա աշակերտներին սովորեցնում է 

գնահատել մյուս աշակերտների գործունեությունը և դրանք համեմատել իր 

սեփական քայլերի հետ։ 

Դերային խաղի ճիշտ կազմակերպման և նախորդում նշված քայլերի 

հերթականության ապահովման արդյունքում սովորողների մոտ կձևավորվի և 

կզարգանա ժողովրդավարական և ինքնաճանաչողական կարողությունները: 

 

 

                                               

                                         

                                     

Գլուխ  4 

Եզրակացություն 

   Բազմազան  տեղեկատվության, մեծ ծավալների վերլուծությունն ու 

մշակումը, տեսության և պրակտրկայի խնդիրների ստեղծագործական լուծումն 

անհնար է առանց սովորողների անձնական հետաքրքրության , ինչն էլ 

ապահովելու համար անհրաժեշտ է մեթոդների նպաստավոր կիրառում։ 

     Աշխարհագրություն առարկայի սահմանները տարբեր աշխարհագրական 

անուններ հիշելը, տերմինները սովորելը և դասագրքում առկա տարբեր 

աշխարհագրական օբյեկտների բացատրությունները երկարությունները 

,ծավալուն նյութը հրահրում է աշխարհագրության նկատմամբ 

հետաքրքրության նվազում և դասերին պասիվ մասնակցություն։ 

       Օգտագործված  մեթոդներով դասի կազմակերպումը ապահովեց 

աշակերտների ակտիվ մասնակցությունը,գետերի գլխավոր հատկանիշները 

վերլուծելու ունակություն, գետերի ավազանի առանձնահատկությունները 

նշելու և քարտեզից ավելի լավ օգտվելու կարողություն։ Իսկ   «Արագածոտնի 

մարզ» թեմայի ուսումնասիրության գործում կարևոր նշանակություն ունի  

դերային խաղը, այն նպաստում է դասի արդյունավետության բարձրացմանը: 

Սակայն այս ամենի համար անհրաժեշտ է, որ խաղը լինի մատչելի տվյալ 

դասարանի բոլոր աշակերտների համար և բավարարի աշակերտների 

հետաքրքրությունը: 

    Դերային խաղը ցանկալի է անցկացնել դասընթացի մոտավորապես 

մեջտեղում, երբ աշակերտները պատրաստ են հաղթահարել դասընթացի 

սկզբին բնորոշ դժվարությունները: Խաղի արդյունավետությունը 

պայմանավորված է նրա կենսականությամբ և նոր ապրումներով, որը  

                                                         

նշանակում է, որ մեթոդը պետք է կիրառել զգույշ: Եթե խաղը անցկացնեն 

յուրաքանչյուր պատեհ-անպատեհ առիթներով, խաղը կարժեզրկվի: 

    Պետք է կարևորվի, որ շեշտը դրված լինի խաղի իրականացման 

կարևորությանը, այլ ոչ թե դերասանական ընդունակությունների վրա: 

Դերային խաղը արդյունավետ է, երբ ստեղծվում են իրականին մոտ 

իրավիճակներ: 

    Դերային խաղի կիրառման արդյունքում ձեռք բերված գիտելիքները 

պահպանվում են երկար և խաղի ընթացքը հաճելի է լինում աշակերտների 

համար: Նպաստում է աշակերտների մոտ ժողովրդավարական և 

ինքնաճանաչողական կարողությունների ձեւավորմանը և զարգացմանը: 

 

 

 

 

 

 

 

 

 

 

 

 

                                                     

                          

 

 Օգտագործված գրականություն  

1) Մաքսիմ Մանասյան,  Արմեն Հովսեփյա - «Աշխարհագրություն 

Հայաստան, 9-րդ դասարան»   

2) Արմեն Հովսեփյան, Գուրգեն Հովհաննիսյան, Ռուդիկ Մարգարյան, 

Մաքսիմ Մանասյան  -«Աշխարհագրություն 7-8 ուսուցչի ձեռնարկ» 

 

 

 

                                                        

                                                                                                           

  

 

 

 

 

 

 

 

 

                                                              

 

  


